
Psalm 32:7 

U is vir my ‘n skuilplek, 

U beskerm my teen aanvalle, 

U laat my oorwinningsliedere sing. 
 

Here, U is my skuiling. Wanneer die storms van die lewe my 
wil insluk, hardloop ek na U.  

Daar is ek veilig. Beskermd. Geliefd.  
 

Ek ken by U geen vrees nie, niks kan my ontsenu nie. 
Ek neem posisie in by U skuiling, by U is ek sterk,  

my krag kom van U.  
 

In U teenwoordigheid sal ek al die dae van my lewe staan. 
 

Dankie dat U vir my skuiling bied.  
U beskerm my en vou my toe.  

By U vind ek vrede. 
 
 
 
 

Getuienisse en voorbidding... 
 

Ons is midde die derde golf van die Covid-19-pandemie. Daar is hoop. Ons het soveel lidmate wat deur die eerste 
en tweede golf meegesleur is, siek geword het en wat weer gesond geword het.  Ons ken nie elkeen se 
lewenspad of verhaal nie. Sommige lidmate het die laaste sestien maande hartseer beleef deur ‘n geliefde te 
verloor. Ons harte gaan uit na elkeen wat deur die seer is en steeds gaan.; 
 
Vandag bid ons vir die wat gebedsversoeke gestuur het, en vir diegene wat  ook deur Covid geraak word. Hier is 
hoop vir elkeen vandag:. 
 

 Hiermee wil ek, Jean Maritz, my dank en waardering uitspreek vir al die gebede wat opgegaan het vir my 

wat gehospitaliseer was en die wonderwerke wat plaasgevind het. Dit is net weer ‘n bewys dat God 

wonderwerke kan laat geskied.  Nogmaals baie dankie. Jean is 16 Januarie 2021 opgeneem en was 18 Maart 

vir die eerste keer weer tuis. 

 Soretha Lombard sê sy voel eintlik baie goed en word nie meer so vinnig moeg nie. – Sy was vir vyf dae in die 

hospitaal met Covid. Die dokter was op ‘n stadium baie bekommerd oor haar, maar sy het dit dag vir dag 

gevat, is met ‘n sak medisyne huis toe en is vandag gesond. “Ek dank die Here vir my gesondheid.” 

Soretha was ‘n week en half by die huis en is opgeneem met longontsteking. En nadat sy uit die hospitaal 

ontslaan is, het sy nog ‘n week en ‘n half by die huis aangesterk. Sy wil graag net vir almal baie dankie sê 

wat in gebed ingetree het vir haar. Ouers, familielede, vriende en gemeente van die kerk. Sy bedank ook elke 

dokter, verpleegpersoneel en almal wat by hospitale - wat so getrou en hard met die Covid pasiënte werk. 

“Baie dankie vir julle diens. Ons moet hierdie mense in gebed hou. En genesing uitspreek oor die pasiënte 

wat tans Covid onderlede het,” sê sy. 

Spesiale voorbidding... 

 Sakkie en Fransie de Jager is albei in die hospitaal met Covid. “Sakkie is nog baie siek maar ek al bietjie beter”. 
– Fransie. Voorbidding vir beterskap en gesondheid. 

 Leon en Jackie Strauss het albei positief getoets en isoleer tans. Jackie laat weet dit gaan maar op en af met 
haar, maar Leon het dit lig. Ons bid vir beterskap en gesondheid. 

 Jaco en Charlene van der Watt, Ian, Chané en Carli wat tuis aansterk en isoleer – gebede vir beterskap en 
gesondheid. Ons bid ook vir Charlene se pa Edwin Fry en haar ma, Carien, wat isoleer weens Covid. 

 Ons Innige meegevoel met Mariette Conradie en gesin met die afsterwe met haar pa, Marius Liebenberg. 

 Spesiale voorbidding vir ds. Petrie vir sy video-boodskappe, asook ons Kinderkerk leiers en Lifeline Jeug se 
leiers wat moeite doen om steeds kontak met die kinders en jeug te hou, na hulle uit te reik met WhatsApp 
boodskappe, stem-boodskappe en prente. 

 



VOORBIDDING -  
Kontak ons asseblief as ons jou of jou geliefdes op die gebedslys kan sit vir voorbidding. Dit kan ook anoniem 
wees.  Stuur jou versoek na 0825605283 of stuur 'n epos na admin@lourensrivier.co.za. Dui asseblief aan of ons 
jou naam/van kan gebruik en of jy verkies om anoniem te bly. Die voorbidding sal in die Donderdag-
Nuuskrummels geplaas word wat per epos gestuur word. 
 
Voorbidding vir onder meer: 
- Mense wat Covid het of daarvan herstel, 
- Mense wat in die hospitaal is, 
- Mense vir wie ons kan bid vir beterskap, gesondheid, 
- Mense wat geliefdes aan die dood afgestaan het, 
- Mense wat werk soek, 
- Ons jeug en kinders, 
- Dit wat God op jou hart druk vir voorbidding, 
 

 
 Covid-19-Vlak3 
 
- Alle eredienste afgeskaf tot verdere kennisgewing 

- Ds. Petrie se Geestelike Video-boodskappe sal elke Vrydag op sosiale media beskikbaar wees. 

- Geen Kinderkerk. Ons groepleiers stuur WhatsApp boodskappe na die onderskeie klasse. Kontak Karin 

0836430653 vir meer inligting. 

- Geen Lifeline Jeug – Die leiers kommunikeer deur sosiale media met die jeug. Kontak Attie 0794422230 of 

Tijané 0832870954 

- As jy die video’s en kerknuus per WhatsApp wil ontvang, klik op die volgende link om deel van die Lourensrivier 

WhatsApp groep te word  https://chat.whatsapp.com/ECh01aAJ25pHDdqVFG38Pz 

 

 

DANKOFFERS / BYDRAES 
 
 
 
 
 
 

 
 
 
 
 
 
 
 
 
 
 
 
 
 
 

 
Jy kan ook jou dankoffer en bydraes 
vir die gemeente deur die 
ZAPPER selfoon toepassing gee. 
 
 

Vir meer inligting of navrae:  
Charlene @ 021 853 5991 

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

 Aan: fin@lourensrivier.co.za 
 

https://chat.whatsapp.com/ECh01aAJ25pHDdqVFG38Pz


 
 
 
 
 
 
 
 
 
  
 
 
 
 
 
 
 
 
 
 
 
 
 

 

 

 

 

 

 

 

 

 

 

Saterdag 26 Junie 
Wegneem-ete Basaar. Mense wat bestellings geplaas het, kan dit Saterdag tussen 11:00 en 14:00 by 
die kerksaal kom afhaal. Die wat op die dag betaal, kan dit in die kerkkantoor doen. 
 
Sondag 27 Junie 
Geen erediens. Video-boodskap 
Maandag 28 Junie 
19:00 Rapha Vroue 
Dinsdag 29 Junie 
09:00 Veritas Bybelskool 
Woensdag 30 Junie 
08:00 Sakemanne 
09:00 Bidgroep 
09:00 Bybelskool 
Geen Snuffelmark nie 

Donderdag 01 Julie 
09:00 Gebedskursus 
Vrydag 02 Julie 
06:00 Sakemanne 
Sondag 04 Julie 
Geen erediens. Video-boodskap  
 

Program vir die week 

 
Ondersteun gerus die 

jeug se aksie om 
skenkings vir die 

Dierebeskerming-
vereniging (DBV) in 

te samel 
 

Skenk komberse 
honde-of kattekos, 

sake of blikkies 
Skenkings kan elke 

weeksdag voor 13:00 
by die Kerkkantoor 

afgegee word 
 



BID: Decoligny (2021-06-17) 

BID:  

• Die Kerkraad vergader weer op Sondag, 20 Junie.  Een van die punte wat bespreek sal word is 
die nuwe wet oor die beskerming van persoonlike inligting, wat alle instansies raak wat inligting 
van hul lede of personeel op 'n databasis het.  Uiteraard sal dit ook die punt raak wanneer ons 
voorbidding vir 'n persoon vra.  

• Die nuwe vlak 3 inperking as gevolg van Covid-19, het ook weer 'n invloed op die aktiwiteite van 
die gemeente - dienste, byeenkomste en begrafnisse. 

• Bid vir Sinethemba se mense.  Die kinders is met vakansie en die personeel is bang dat wanneer 
die kinders en personeel (wat ook met vakansie is) terugkom, hulle moontlik Covid-19 na 
Sinethemba mag bring.  Daarom is besluit dat niemand na die vakansie sal terugkom totdat die 
situasie verbeter het nie. 

INLIGTING: 

• Daar is tans 13 kinders by Sinethemba terwyl die ander met vakansie is.  Hierdie kinders se 
ouers stel nie daarin belang om hul kinders te kom haal nie.  Sinthemba het vir hulle "huis" 
geword. Een ma het reguit gesê dat enigiemand wat haar kind wil hê, hom kan kry omdat sy nie 
daagliks 'n groot kind se doeke gaan omruil en hom voer nie. 

• Sinethemba is weer besig om die kinders te leer om kralewerk te doen, selfs die kinders wat nou 
daar agterbly terwyl die ander met vakansie is.  Indien enigiemand klein kraletjies het (nr1 of nr2) 
kan u my per WhatsApp kontak om te sien hoe ons kan reël dat dit op Mthatha kom.  Sinethemba 
se personeel kan dit daar oplaai. 

DANK:  

• Ons dank die Here dat Sam die begin van Julie kan registreer vir die volgende Semester vir 3 
vakke om verder te gaan met sy studies na verlede jaar se probleme met die Covid 
onderbreking.  

(Inligting voorsien deur Sam Dandala (Decoligny) en Felicia Twantwa (Sinethemba)  

Groete in Jesus Christus 

Willem Botes 

083 658 2154 

wgpbotes@gmail.com 
 

  

 
 
 
 
 
 
 
 
  

SNUFFELMARK 
 

Geen Snuffelmark weens die styging van Covid-19-infeksies. 
Nuwe datums sal deurgee word, sodra die situasie verander 

Ondersteun ons borge / Ondersteun plaaslik 



POPIA-WETGEWING 
Wet op Beskerming van Persoonlike Inligting, Wet no 4 van 2013.  

 
Die beskerming van persoonlike inligting is nou meer as ooit 
noodsaaklik omdat die ontwikkeling van die elektronika die 
risiko nog groter maak dat dit misbruik kan word en mense se 
privaatheid geskend kan word. 
 
Kerke (en enige organisasie wat mense se inligting insamel) 
word verplig om skriftelike toestemming van lidmate te verkry 
om hulle persoonlike inligting (soos vervat in 
doopregistrasievorms, kategesevorms, nuwe lidmaatvorms, 
debietordervorms, basies enige vorm, WhatsApp-groepe, 
SMS’e) in te samel en veilig te bewaar, sodat slegs gemagtigde 
persone toegang het tot ‘n persoon se persoonlike inligting.  
 
Lidmate moet enige tyd die opsie hê om hierdie groepe te 
verlaat. Ons bewaar enige nodige persoonlike inligting agter ‘n 
geslote deur. Die kerkkantoor is beveilig met diefwering, 
veiligheidshekke en ‘n alarmstelsel. 

 
Verder mag geen foto’s (veral van kinders), sonder toestemming op enige sosiale media (enige elektroniese metode) van 
die kerk geplaas word nie.  
 
Om aan die vereistes van die wet te voldoen, moet NGK Lourensrivier-Strand verlof kry van ALMAL in sy databasis om die 
inligting wat deur elkeen op ‘n stadium oor jare verkry is, te mag stoor en te gebruik vir gemeente gebruik en bedryf.  
 
Die volgende inligting van individue en instansies is ter sprake:- 
• Volle name, noemnaam en Van 
• Adres, epos-adres 
• Huis telefoonnommer, selfoonnommer 
• ID nommer 
• Geboortedatum, Doopdatum, Huweliksdatum (indien van toepassing),  
• Belydenisafleggingsdatum 
• Vorige Gemeente (indien van toepassing) 
• Bankbesonderhede ten opsigte van debietorders en krediteure 
 
Hierdie inligting word elektronies (wagwoord beveilig) en in harde kopie (agter geslote deur en kluis) in  die kerkkantoor 
gestoor. Net die personeel en leraar het toegang tot die inligting. Dit word vir die uitsluitlike doel van kommunikasie met die 
lidmate gebruik en sal nooit met enige ander persoon of instansie gedeel word nie. Die inligting sal dus op geen manier op 
die privaatheid van lidmate inbreuk maak nie. 
 
U regte: 
 
U het die reg om die kerkkantoor te nader ten einde: 

▪ Insae te kry tov die inligting wat ons oor u byhou 
▪ Korreksies te versoek 
▪ Om te versoek dat u inligting uitgewis word - (die implikasie is dat u dan nie meer lidmaat kan wees nie) 
▪ U by ‘n WhatsApp groep te voeg of af te haal (Kerk-aksies ens.) 

 
Om te versoek dat inligting selektief gebruik mag word (of nie) bv: 

▪ Om u geluk te wens met u verjaarsdag (of nie), 
▪ Om u naam op die gebedslys te plaas nie (of nie), 
▪ Om u adres/telefoon nommer op ‘n verspreidingslys te plaas (of nie), 
▪ Om u naam van adreslyste by te sit of te verwyder (of nie). (e-pos, WhatsApp)  
▪ Om u op die Nuuskrummels epos-lys te sit (of nie)  
▪ Om u op die Lourensrivier WhatsApp groep te sit (of nie) 
▪ Om SMS-boodskappe of eposse, soos op die lidmaatskap vorm, te gebruik om kerk inligting en inligting oor 

kerkaksies/projekte ens. na u te stuur 



Ons pligte 
Ons het die plig om: 

▪ Alle maatreëls te tref om u inligting veilig te bewaar 
▪ Om u besonderhede slegs vir gemeentelike aktiwiteite te gebruik 
▪ Om u inligting nie aan derde partye bekend te maak nie. 

 

Meer inligting en dokumente wat deur elke lidmaat voltooi moet word, sal deurgegee word en ook binnekort op die webblad 
beskikbaar wees. Kontak gerus die kerkkantoor vir meer inligting. 
 
 

VIR ONS KINDERS 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 


